
Ed. 361. Frumvarp til laga
um breyting á lögum nr. 92 19. maí 1941, um viðauka við og breyting á lögum nr. 74 
31. desember 1937, uin alþýðutryggingar.

F rá heilbrigðis- og félagsmálanefnd.
1. gr.

C-liður 1. gr. laganna orðist svo:
Lífeyrissjóður Islands greiði 50% — fimmtiu af hundraði — af heildarupphæð 

ellilauna og örorkubóta samkv. 80. gr. alþýðutryggingalaganna, að frádregnum úthlut- 
uðum vöxtum ellistvrktarsjóða, enda nemi upphæð elliJauna eða örorkubóta eigi 
iægri upphæð en 120 kr„ að viðbættri verðlagsuppbót til hvers einstaklings.



2. gr.
í stað orðanna „sem er umfram % hluta af tillagi lífeyrissjóðsins" í 4. gr. laganna 

komi: sem er umfram tillag hans.
3. gr.

Lög þessi öðlast gildi 1. janúar 1944 og koma til framkvæmda við úthlutun á þvi 
ári fyrir árið 1945.

G r e i n a r g e r ð .
Frumvarp þetta er flutt samkvæmt tilmælum forsætisráðherra og samið af milli- 

þinganefnd, er falið var að endurskoða alþýðutryggingalögin. Nefndarmenn hafa 
óbundin atkvæði um einstök atriði frv. Fer greinargerð milliþinganefndarinnar hér á 
eftir.

Samkv. alþýðutryggingalögunum, 79. gr., skal Lífeyrissjóður íslands árlega leggja 
i'ram til ellilauna og örorkubóta upphæð, sem samsvarar kr. 52.50 fyrir hvert gamal- 
menni yfir 67 ára aldur, eða ca. 430 þús. krónur. Upphæð þessari skyldi skipt milli 
sveitarfélaganna eftir ákveðnum reglum, en aldrei skyldi koma í hlut nokkurs sveitar- 
félags hærri upphæð en það sjálft lagði fram ú r sveitarsjóði i sama skyni.

Það kom brátt í Ijós, að upphæð þessi hrökk skammt, þegar sveitarfélögin al- 
mennt tóku upp ellilaunagreiðslur samkvæmt lögunum og hættu að veita gamalmenn- 
um og öryrkjum fátækrastyrk. Hundraðshluti Lifeyrissjóðs af heildarupphæð elli- 
launa og örorkubóta fór stöðugt lækkandi eftir því, sem sveitarfélögin hækkuðu 
framlög sín, og komst niður fyrir 25% — einn fjórða hluta — heildarupphæðar II. 
flokks fyrir sti’íð.

Þegar svo dýrtiðin tók að magnast og ellilauna- og örorkubótagreiðslur af þeim 
sökum hlutu að stórhækka, var bersýnilegt, að hundraðshluti Lífeyrissjóðs mundi 
enn lækka stórkostlega, ef ákvæðum þessum væri eigi breytt.

Alþingi 1941 ákvað því, að meðan dýrtíðarvísitalan væri 110 stig eða hærri, skyldi 
Lífeyrissjóður íslands greiða 30 % af heildarupphæð ellilauna og örorkubóta í II. 
flokki, innan þeirra takmarka, er lögin setja, en ríkissjóður skyldi endurgreiða sjóðn- 
um þann hluta af framlagi hans, sem yrði umfram tillag sjóðsins.

Samkv. skýrslum um úthlutun ellilauna og örorkubóta fyrir yfirstandandi ár er 
veitt í þessu skyni rétt um 4% milljón króna. Af þessari upphæð greiða sveitarfélögin 
rúmlega 3 millj. króna, en framlag tryggingastofnunarinnar og rikissjóðs og vextir 
ellistyrktarsjóðanna nema um 1 millj. 400 þús. krónum, þar af er aukaframlag ríkis- 
sjóðs nálægt 800 þús. krónur.

í frv. þessu er lagt til,.að framlag Lífeyrissjóðs íslands verði hækkað upp í það 
hámark, sem upphaflega var gert ráð fyrir i lögum, þ. e. 50% af heildarupphæð elli- 
launa og örorkubóta, innan þeirra takmarka, er í 80. gr. 2. segir, og að núverandi 
skipting í I. og II. flokk falli niður. Jafnfram t er lagt til, að ákvæði séu sett um lág- 
tnark þeirra upphæða, sem Lifeyrissjóður tekur þátt i að greiða, og þykir hæfilegt að 
miða lágmarkið við 120 kr. auk verðlagsuppbótar, sem svarar nokkurn veginn til 10% 
— eins tíunda hluta — hámarksupphæðar samkv. 80. gr.

Ekki er unnt að segja fyrir með vissu, hve endurgreiðsla rikissjóðs til Lífeyris- 
sjóðs samkv. 2. gr. hækkar mikið, ef frv. verður að lögum. Fer það eftir því, hversu 
sveitarfélögin leggja mikið fram. Sé miðað við upphæð ellilauna og örorkubóta á 
þessu ári, ca. 4^2 millj., og gert ráð fyrir, að hún hefði verið greidd af aðilum eftir 
ákvæðum frv., hefði aukaframlag rikissjóðs orðið ca. 1600 þús. kr., í stað ca. 800 þús. 
kr. samkv. gildandi lögum.

Gera má ráð fyrir, ef frv. verður að lögum, að hlutur gamalmenna og öryrkja 
verði gerður nokkru betri en nú er, enda sá tilgangur frumvarpsins. Mundi þá fram- 
lag ríkissjóðs aukast í samræmi við heildarhækkun ellilauna og örorkubóta.



Það skal fram tekið, að nefndin gerir eigi ráð fyrir, að fyrirkomulag það, sem í 
frv. greinir, verði til frambúðar. Ætlazt er til, að það gildi aðeins, þar til lagafyrirmæli 
verða sett um fastar lifeyrisgreiðslur eftir ákveðnum reglum. Er það von nefndar- 
innar, að hún geti skilað tillögum um það efni á næsta ári.


